
'n See-avontuur

Josef, Thabo, Karen en Gert 
is baie avontuurlustige kinders. 
Hulle hou van bergklim, swem en 
diepseeduik.

Eendag besluit die vier kinders 
dat hulle 'n seereis wil onderneem 
om die wêreld te gaan verken.

“Kom ons kyk na die kaart en kyk 
waarheen ons wil gaan,” sê Thabo.

Hulle pak alles wat hulle nodig 
het in hulle rugsakke: 'n kaart, 'n 
kompas, 'n sakmes, hulle slaapsakke, 
'n flitslig, 'n kamera en genoeg kos 
vir 'n maand.

“Ons moenie ons reddingsbaadjies 
vergeet nie,” sê Josef.

Toe hulle alles netjies op die boot 
weggepak het, sak die son reeds. 
Baie opgewonde vertrek hulle op 
hulle seiltog.

Page 5 The boys with backpack on their way to the ship.

5 5 



6

Toe dit donker word, begin daar 
'n storm opsteek. Die wind begin 
al hoe sterker waai. Die golwe lig 
hulle boot al hoër uit die water uit. 

Gert sien in die verte 'n lig wat 
flits. Dit is 'n ander skip, en 
dit kom vinnig nader. Hy gryp 
die teleskoop en klim op na die 
kraaines om beter te kan sien.

“Kan jy sien watter soort skip 
dit is?” roep Karen.

“Dit kan 'n passasiersboot 
of dalk 'n vragskip 
wees,” sê Josef. 

Die boot kom al nader. Nou sien 
die kinders dat daar 'n paar 
vreemde mans aan boord is. Hulle 
skrik groot toe hulle sien hoe die 
mans lyk.

“Pas op!” roep Thabo. “Dit is 
seerowers daardie!”

“Wat is seerowers?” vra Gert. 

“Dit is diewe,” antwoord Thabo. 
“Hulle beroof die bote wat hulle 
teëkom.”

“Ons sal onsself moet verdedig!” 
roep Thabo. “Ons sal moet keer 
dat hulle ons kom beroof!”

Die kinders besluit dat hulle nie 
bang is vir die seerowers nie. 
Hulle gaan haal hulle speelgoed-
swaarde om hulleself te verdedig.

“Kaptein Josef sal ons lei!” roep 
Gert, Karen en Thabo. “Niemand 
sal ons onderkry nie!”

“Seerowers, maak dat julle 
wegkom!” roep die kinders.

Toe kry Kaptain Josef 'n goeie 
plan. “Thabo, bel die kuswag,” sê hy. 
“Sê vir hulle ons het hulp nodig.”

Thabo maak toe so.

Binne 'n paar minute hoor die 
kinders die klank van 'n helikopter 
wat in hulle rigting op pad is. 

“Hoera!” juig hulle, bly en verlig.

Dadelik draai die seerowers hulle 
skip om en verdwyn in die nag.

“Hoera!” roep die kinders weer. 
“Ons is veilig - die rowers is weg! 
Kaptein Josef is ons held!”

Dit is reeds byna dagbreek. Die 
storm het bedaar en die kinders 
seil op 'n kalm see verder. Hulle is 
bly dat hulle nou die res van hulle 
avontuur kan aanpak.

Hulle seil van noord na suid 
en ontmoet kinders van baie 
verskillende lande. 

Toe hulle na 'n maand weer tuis 
is, wys hulle vir hulle ouers al die 
foto's wat hulle geneem het. Hulle 
kan nie uitgepraat raak oor hulle 
avontuur nie.

Wanneer iets jou bang 
laat voel, is dit jou kans om 
DAPPER te wees!

Kyk na die kaart en die foto's en kyk of jy kan sê in 
watter land elke kind woon.

  EGIPTE

a.   Sê vir jou maat of jy van die storie gehou het. 
 Gee 'n rede vir jou antwoord.

b.   Verbeel jou jy is Kaptein Josef. 
 Wat sou jy gedoen het?

c.   Sê nou die helikopter het nie gekom nie. 
 Wat dink jy sou gebeur het?

d.   Dink jy dit is 'n ware verhaal? 
 Gee 'n rede vir jou antwoord.

Kyk na hierdie twee prente. Lees dan die vrae wat daarop volg, 
en bespreek die antwoorde met jou maat.

Groepleesaktiwiteite

a.   Sê vir jou maat of jy van die storie gehou het. 
 Gee 'n rede vir jou antwoord.

b.   Verbeel jou jy is Kaptein Josef. 
 Wat sou jy gedoen het?

c.   Sê nou die helikopter het nie gekom nie. 
 Wat dink jy sou gebeur het?

d.   Dink jy dit is 'n ware verhaal? 
 Gee 'n rede vir jou antwoord.

Kyk na hierdie twee prente. Lees dan die vrae wat daarop volg, 
en bespreek die antwoorde met jou maat.

Voltooi die aktiwiteit in jou klaswerkboek.

a. Soek drie woorde in die storie met die klank aai   en skryf dit 
neer.  

b. Soek twee woorde in die storie met elk van die volgende klanke 
en skryf dit neer:  aa  ee  oo  

c. Soek twee woorde in die storie met elk van die volgende klanke  
en skryf dit neer:  ie  oe  ou  ui  ei

d. Soek twee woorde wat op 'n -t  eindig en twee woorde wat op 
'n  -d   eindig en skryf dit neer.

e. Verdeel die volgende woorde in lettergrepe en skryf dit in jou 
persoonlike woordeboek:

   
verken

 
dagbreek

 
seereis

 
teleskoop

 

f. Gebruik voorsetsels om hierdie sinne te voltooi.

i.  Die kinders het _____ reis gegaan.

ii.  Die kinders het _____ boord gestap.

a.  Sê vir jou maat wat in elke prent gebeur.
b.  Hoe dink jy het die kinders gevoel toe hulle hulle seereis 

beplan het?
c.  Hoe dink jy het hulle gevoel toe hulle die seerowers sien?
d.  Het jy al ooit opgewonde en bang gevoel? 

Waarom het jy so gevoel?

g. Skryf die volgende sinne in die teenwoordige tyd oor.

i.  Die wind het gewaai.

ii. Wat het hulle nodig gehad?
h. Skryf hierdie sinne in jou klaswerkboek oor. Vul die korrekte 

leestekens in.

i. wat wil hulle he vra gert

ii. pas op skreeu thabo

iii. josef thabo karen en gert is maats

Som die storie in jou eie woorde op. Skryf minstens een 
paragraaf van agt sinne. Teken 'n prent om die storie te 
illustreer.

Maak 'n kompasmodel. 
Dui die vier windrigtings Noord, 
Suid, Oos en Wes aan.

   Lees hierdie vrae en beantwoord dit saam met jou maat.

a.  Wat is die titel van die storie?
b.  Wie is die hoofkarakters in die storie?
c.  Waar speel die storie hom af?
d.  Dink jy daar is vandag nog seerowers? 

Gee 'n rede vir jou antwoord.
e.  Dink jy dat dit veilig is vir kinders om 'n seiltog alleen 

te onderneem? Gee redes vir jou antwoord.


